ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<---->  <---------------> 2013 թվական N ----  Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՓԵՏՐՎԱՐԻ 26-Ի N278-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի պահանջներով՝ Հայաստանի Հանրապետության կառավարությունը  որոշում է.
1. Հայաստանի Հանրապետության կառավարության 2004 թվականի փետրվարի 26-ի <<Անավարտ շինարարության և <<փոքր>> օբյեկտներն ուղղակի վաճառքի ձևով ու դասական աճուրդով մասնավորեցնելու մասին>> N278-Ն որոշման 1.4.-րդ կետի «ա» ենթակետը շարադրել հետևյալ խմբագրությամբ.

<<ա) անավարտ շինարարության օբյեկտի շինարարական աշխատանքներն ավարտել օբյեկտի մասնավորեցման պայմանագիրը կնքելուց հետո մինչև 2015 թվականի դեկտեմբեր ամիսը՝ ներդնելով 28 մլն դրամ:>>: 

ՏԵՂԵԿԱՆՔ - ՀԻՄՆԱՎՈՐՈՒՄ

	1. Հայաստանի Հանրապետության կառավարության 2004 թվականի փետրվարի 26-ի «Անավարտ շինարարության և «փոքր» օբյեկտներն ուղղակի վաճառքի ձևով ու դասական աճուրդով մասնավորեցնելու մասին» N 278-Ն որոշման մեջ փոփոխություն կատարելու մասին

	1.
	Անհրաժեշտությունը

	
	ՀՀ կառավարության 26.02.2004թ. թիվ 278-Ն որոշման մեջ նախատեսվում է կատարել փոփոխություն՝ հաշվի առնելով, որ վերոնշյալ որոշմամբ մասնավորեցված գույքը վաճառվել է երրորդ անձի, վերջինս տեղյակ չի եղել նախատեսված պարտավորությունների մասին: Նոր գնորդը ցանկանում է կատարել չկատարված պարտավորությունները՝ խնդրելով իրեն տալ 2 տարի ժամանակ: 

	2.
	 Ընթացիկ իրավիճակը և խնդիրները

	
	ՀՀ կառավարության 26.02.2004թ. թիվ 278-Ն որոշմամբ <Պուլմոնոլոգիայի ԳՀԻ> անավարտ շինարարության օբյեկտը /ք. Երևան, Աճառյան 2/ և 514.8քմ հողատարածքն /կադաստրային արժեքով/ ուղղակի վաճառքի ձևով մասնավորեցվել են նախօրոք հայտնի գնորդ Հասմիկ Սարգսյանին: ՀՀ կառավարության վերոնշյալ որոշմամբ և 03.06.2004թ. ՀՀ կառավարությանն առընթեր պետական գույքի կառավարման վարչության /այսուհետ՝ Վարչություն/ և Հասմիկ Սարգսյանի միջև կնքված թիվ 690-Ու մասնավորեցման պայմանագրով /այսուհետ՝ Պայմանագիր/ ամրագրվել է, որ գնորդը պարտավոր է անավարտ շինարարության օբյեկտի աշխատանքներն ավարտել օբյեկտի մասնավորեցման պայմանագրի կնքումից հետո 2 տարվա ընթացքում՝ ներդնելով 15 000 000 դրամ և շինարարության ընթացքում ստեղծել 10 աշխատատեղ:

Հետագայում՝ ՀՀ կառավարության 23.11.2006թ. թիվ 1681-Ն որոշմամբ կատարվել է փոփոխություն ՀՀ կառավարության 26.02.2004թ. թիվ 278-Ն որոշման մեջ, իսկ 15.01.2007թ.-ին համապատասխան փոփոխություն է կատարվել Պայմանագրի մեջ՝ ամրագրելով, որ գնորդը պարտավորվում է անավարտ շինարարության օբյեկտի աշխատանքներն ավարտել օբյեկտի մասնավորեցման պայմանագրի կնքումից հետո 4 տարվա ընթացքում՝ ներդնելով 28 000 000 դրամ /միաժամանակ ուժը կորցրած է ճանաչվել ՀՀ կառավարության որոշման <բ> ենթակետը/:

Գնորդի կողմից մինչև 03.06.2008թ. կատարվել են 16 860 416 ՀՀ դրամի ներդրումներ:

Վարչությունը պայմանագրային պարտավորությունը կատարելուն հարկադրելու պահանջով 06.03.2009թ. հայց է ներկայացրել Երևանի Էրեբունի և Նուբարաշեն համայնքների ընդհանուր իրավասության դատարան /այսուհետ՝ Դատարան/: 30.03.2009թ. վարչություն մուտքագրված Հասմիկ Սարգսյանի դիմումի և դրան կից ներկայացված փաստաթղթերի ուսումնասիրությունից պարզ է դարձել, որ Հասմիկ Սարգսյանը իր կողմից ձեռբ բերած գույքը դեռևս 05.10.2006թ. կնքված անշարժ գույքի առուվաճառքի պայմանգրով վաճառել է Համլետ Գրիգորի Աբաղյանին, ինչի հիման վրա տվյալ օբյեկտի նկատմամբ վերջինիս սեփականության իրավունքը գրանցվել է պետական մարմնում և Համլետ Գրիգորի Աբաղյանի կողմից համապատասխան քայլեր են ձեռնարկվել օբյեկտի շինարարական աշխատանքները կատարելու համար: Նշվածի հիման վրա Վարչությունը, ղեկավարվելով ՀՀ քաղ. դատ. օր-ի 32-րդ հոդվածի 1-ին մասի և 109-րդ հոդվածի 6-րդ կետերով, հրաժարվել է ընդդեմ Հասմիկ Սարգսյանի ներկայացրած հայցից և խնդրել է քաղ. գործի վարույթը կարճել: Դատարանի 09.04.2009թ. թիվ ԵԷԴ/0246/02/09 վճռով տվյալ քաղ. գործի վարույթը կարճվել է:

Նոր սեփականատեր Համլետ Գրիգորի Աբաղյանը չի հանդիսանում Հասմիկ Սարգսյանի իրավահաջորդը, և չի ստանձնել պայմանագրային պարտավորությունների թերակատարված մասի կատարումը:

Ելնելով վերոգրյալից և հաշվի առնելով, որ իրավական տեսանկյունից նոր գնորդին պայմանագրային պարտավորությունների կատարումը պարտավորցնելն արդեն անհնար է և որ նոր գնորդը, որպես բարեխիղճ ձեռքբերող, իր 21.05.2013 թվականի թիվ 12/2892-13 դիմումով պարտավորվել է կատարել չկատարված պարտավորությունները /խնդրել է տրամադրել 2 տարի ժամկետ/ Վարչության կողմից նախապատրաստվել է <ՀՀ կառավարության 2004թ. փետրվարի 26-ի թիվ 278-Ն որոշման մեջ փոփոխություն կատարելու մասին> ՀՀ կառավարության որոշման նախագիծ. նախագծով նախատեսվում է որոշման 1.4.-րդ կետի «ա» ենթակետը շարադրել հետևյալ խմբագրությամբ.

<ա) անավարտ շինարարության օբյեկտի շինարարական աշխատանքներն ավարտել օբյեկտի մասնավորեցման պայմանագիրը կնքելուց հետո մինչև 2015 թվականի դեկտեմբեր ամիսը՝ ներդնելով 28 մլն դրամ:>: 

	3.
	Տվյալ բնագավառում իրականացվող քաղաքականությունը 

	
	-----------------------------------------------

	4.
	 Կարգավորման նպատակը և բնույթը 

	
	Նպատակը` իրավական ակտում փոփոխություն կատարելով, ակտում սահմանված դրույթները /ժամկետները/ ընթացիկ իրավիճակին համապատասխանեցնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	---------------------------------------- 

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Հայաստանի Հանրապետության կառավարության 2004 թվականի փետրվարի 26-ի թիվ 278-Ն որոշման մեջ փոփոխություն կատարելու մասին>> ՀՀ կառավարության որոշման նախագծի  ընդունման կապակցությամբ պետական և ՏԻՄ բյուջեներում եկամուտների ավելացում չի նախատեսվում: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված 
փոփոխությունները

	ՀՀ ֆինանսների նախարարություն
	07.10.2013թ. թիվ 1/9.2/14811-13
	1. Արդյոք պայմանագիրը կնքվել է ՀՀ կառավարության 26.08.2004թ. թիվ 1955 որոշմամբ հաստատված հավելվածով սահմանված ձևին համապատասխան, թե ոչ: 

2. Առաջարկվել է նոր գնորդի հետ կնքել համապատասխան պայմանագիր, որով վերջինս կպարտավորվի կատարել նախկին գնորդի կողմից թերի կատարված պայմանագրային պարտավորությունները: Եվ միայն դրանից հետո կատարել համապատասխան փոփոխություն ՀՀ կառավարության որոշման մեջ:
	1.Նշված պայմանագիրը կնքվել է ավելի վաղ՝ 03.06.2004թ., քան ՀՀ կառավարության նշված որոշումը:

2.Համաձայն «Պետական գույքի մասնավորեցման մասին» ՀՀ օրենքի 14-րդ հոդվածի 2-րդ կետի՝ «Պետական գույքի մասնավորեցման ձևի մասին որոշումն ընդունում է ՀՀ կառավարությունը՝ սույն օրենքով սահմանված կարգով»: Հետևություն՝ 03.06.2004թ. թիվ 690-Ու պայմանագիրը բխում է ՀՀ կառավարության 26.02.2004թ. թիվ 278-Ն որոշումից, ուստի առաջին հերթին պետք  է փոփոխություն կատարել կառավարության համապատասխան որոշման մեջ, այնուհետ՝ ըստ կատարված փոփոխության կնքել Համաձայնագիր:
	Փոփոխություն չի կատարվել

	ՀՀ արդարադատության նախարարություն
	13.11.2013թ. թիվ 05/6675-13
	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	-
	-




















